
GHAJNEJN LI RAW IS-SALVAZZJONI

Il-bniedem dejjem jistenna ghax mhux lakemm ihossu sodisfatt. X’geghdin nistennew fil-
hajja biex inhossuna mimlija u kuntenti? Ma nistaghgibx 1li hafna huma dawk li ma
ghandhomx serhan, ghax ghandna kemm ghandna, dejjem jonqosna xi haga!

Meta Marija u Guzeppi marru fit-Tempju biex jipprezentaw lil Gesu tarbija, hemmhekk
iltagghu ma’ Xmun. Dan ukoll kien bhalna, tip li jistenna: hajtu kienet stennija! Imbaghad
jum wiehed 1-Ispirtu ta’ Alla nebbhu biex imur fit-Tempju, u hekk kif ha f’idejh lit-tarbija
Gesli, Xmun qal: “Issa tista’ thalli 1-qaddej tieghek imur fis-sliem, ghax ghajnejja raw is-
salvazzjoni tieghek”. Fi kliem iehor, Xmun strah ghax saflahhar ghajnejh kienu raw lil Dak li
xtaqu jaraw! Verament nixtieq li f’hajjitna nghixu dak il-waqt fejn nistghu nesklamaw bhal
Xmun: saflahhar sibna Dak li jaqtghalna l-istennija u jaghmilna kuntenti.

Marija u Guzeppi jmorru t-Tempju biex jissodisfaw il-ligi ta’ Mosé; huma ma ntebhux li
f’idejhom kellhom lil dak li jagta’ x-xewqat tal-umanita. Hekk ukoll jista’ jigri lilna,
minkejja li ahna “religjuzi” — kemm fis-sens ta’ persuni li niehdu sehem f’attivitajiet religjuzi,
u kemm b’referenza ghal dawk li ghamlu l-professjoni religjuza. Ahna nistghu nwettqu
ritwal, imma ma nhallux lill-Ispirtu jmexxina kif mexxa lil Xmun... u jigri li jkollna lil Gesu
hdejna jew f’idejna u ma nindunawx li hu dak li jista’ jtemmilna xewqatna. Forsi ghalhekk
ukoll ghandna “religjuzi” li jhossuhom ma humiex sodisfatti. Ghalhekk ghandna bzonn

kkonsagrati), ghax ghalija intom tixbhu lil Xmun u bil-prezenza taghkom ged tghidu lill-
Knisja u lis-soc¢jeta li “ghajnejkom raw is-salvazzjoni”. Jien napprezzakom immensament, u
allahares il-prezenza taghkom tigi niegsa f’din il-Knisja partikulari, ghax lilna, li m’ahniex
dagshekk attenti biex nindunaw bil-prezenza ta’ Kristu fostna, intom geghdin tghidulna li
rajtu s-salvazzjoni — rajtu lil Dak li jimla 1-qalb taghna 1-bnedmin.

Konvint li intom “rajtu s-salvazzjoni” ghax intom rajtu s-sebh ta’ Alla li deher fi Kristu. Fil-
fatt l-istorja tal-vokazzjoni taghkom bdiet meta intom innamrajtu mill-gmiel ta’ Gesii. Is-
sbuhija tieghu sahhritkom u gibditkom ghal warajh. Ghajnejkom tant striehu fuqu li ghalih
hallejtu kollox.

Peress li huma diversi dawk il-bnedmin li ma humiex appassjonati dwar Gest, l-isbah fost
ulied il-bnedmin; peress li anki whud minna I-Insara huma spiritwalment moxxi u bla hajja,
ghax il-gmiel ta’ Gesu ghadu ma sergilhomx glubhom; nitlob lilkom, ikkonsagrati, biex bi
kliem il-Papa Frangisku “tqajmu d-dinja” billi tghinu lill-Knisja u lis-so¢jeta jintebhu bis-
sigriet tal-vokazzjoni taghkom — intom li ghajnejkom raw is-salvazzjoni.

Ghaliex ghajnejkom raw is-salvazzjoni, intom l-ikkonsagrati taraw fil-fond; ma
tikkuntentawx b’dak li jkun hemm fil-wi¢¢, imma tafu thaffru hafna ’1 isfel. It-tlellix ma



jaghmilx bikom, imma tibqghu tfittxu dak li huwa essenzjali. Ghandkom il-hila tinzlu fil-
profondita tal-misteru ta’ Alla u taghkom infuskom, u ghalhekk taslu biex taraw dak li ma
jidhirx. Kapaci toghdsu fil-qalb ta’ Alla, tithmu l-valur tat-talb. Ma hemmx persuna
kkonsagrata li ma tghozzx it-talb bhala ghodda biex tippenetra 1-imhabba u l-hniena ta’ Alla.

Ahna li geghdin fid-dinja, inkluzi ahna s-sacerdoti, gieli nsibuha difficli biex nieqfu nitolbu —
hafna drabi ninghataw wisq ghall-attivita u ftit jew anki xejn biex noqoghdu fil-prezenza tal-
Mahbub. Min hu fil-hajja attiva x’aktarx ma ghandux is-sabar li jinzel fil-fond, u ghalhekk
spiss jigrilu li jfittex dak li jidher u hekk jitlef hwejjeg prezzjuzi li, bhall-gawhar, normalment
intellghuhom mill-fond. Gheziez persuni kkonsagrati, ghinuna biex il-Knisja kollha tghozz
it-talb — inkella hemm ir-riskju li nkunu spiritwalment superficjali.

Ghaliex ghandkom harsa li tfittex fil-fond, jirnexxielkom tiksbu skala ta’ valuri korretta.
Huwa ghalhekk li hajjitkom hija mmarkata mit-tahrig tal-kunsilli evangeli¢i. Dan l-ahhar,
sacerdot heggigni biex nghidilkom li I-kastita, il-fagar u l-ubbidjenza ghandhom valur mhux
ghaliex huma imposti fugna mil-ligi tal-Knisja, imma ghaliex ahna konvinti li dawn huma
mezzi li jghinuna biex bil-fatti ninghataw lil Alla.

Billi rajtu s-salvazzjoni, intom l-ikkonsagrati ghandkom harsa li tara ’l1 boghod u ghalhekk
temmnu li 1-hajja Nisranija, b’mod partikulari 1-hajja kkonsagrata, ghandha futur. Frott ta’
din il-vizjoni li tara u ttul fil-boghod, il-komunitajiet tal-persuni kkonsagrati jfittxu li jaghmlu
ghazliet bis-sens u meqjusa fi progett. Bit-thaddim bil-ferh tal-kunsilli evangelici, 1-istess
hajjitkom hija profezija ghalina: bil-kastita taghkom ged tghixu sa minn issa dak l-istat fejn la
jzewgu u lanqgas jizzewgu; bil-fagar taghkom, tghixu sa minn issa dak l-istat fejn il-kamla ma
tmermirx u lanqas il-hallelin ma jisirqu; u bl-ubbidjenza taghkom tghixu sa minn issa dak 1-
istat fejn ahna u I-Missier inkunu tassew haga wahda.

Kuntrarju ghal dan l-atteggjament, hafna fil-Knisja jgisu biss l-immedjat jekk mhux ukoll
jippreferu jibgghu ankrati mal-imghoddi! Ghalhekk naghmel sejha lill-persuni kkonsagrati
biex jghinuna halli 1-komunita ekklezjali tikseb vizjoni. Jekk inharsu ftit ’il boghod, mhux
biss inkunu ppreparati biex xejn ma jehodna ghall-gharrieda, imma “illum”, filwaqt li
nithejjew ghalli gej, inkunu wkoll inqieghdu l-pedament tajjeb ghal “ghada”. Nibza’ li fil-
Knisja hemm min ghandu I-vista gasira... jaraw biss sa mnehirhom. Ghinuna nghixu fil-
prospettiva tal-eternita.

Meta nghid li ghajnejn l-ikkonsagrati raw is-salvazzjoni, nifhem li intom rajtu wkoll 1-
umanita bis-sabih u l-ikrah taghha — ghajnejkom kapaci jaraw il-bniedem fl-awtenticita
tieghu, u ghalhekk il-bniedem gaddis u midneb fl-istess waqt, il-bniedem li hu b’sahhtu kif
ukoll dghajjef. L-istorja ta’ kull Istitut ta’ Hajja Kkonsagrata tixhed li 1-fundaturi taghhom
kellhom vizjoni ffukata fuq il-bniedem, partikularment il-bniedem fil-bzonn. L-appostolat u
l-opri ta’ Kkarita tal-istituti ta’ hajja kkonsagrata huma konferma ta’ dan. Filwaqt li
nheggigkom biex harsitkom tibga’ msammra fuq il-foqra tal-lum, nitlobkom tghinuna biex
ahna nadottaw pastorali li tindirizza lill-bniedem kif inhu u mhux kif kien ilbierah jew kif
nixtequh ikun — imma I-bniedem kif inhu!

Jekk irridu nghinu lill-bnedmin jaqtghu x-xewqat profondi taghhom, infittxu nghinuhom
jiltagghu u jilgghu lil Gest Kristu; imma din l-esperjenza ma tistax issehh jekk il-bniedem ma
jiftahx ghajnejh u jara lil Gesti. Ghalhekk nghozzu u nappoggjaw il-Hajja Kkonsagrata, ghax
l-ikkonsagrati, li raw is-salvazzjoni ta’ Alla, huma dawk li ged jghixu 1-hajja ta’ Gest nnifsu;



lilna jxennquna u jghinuna biex ahna wkoll naraw il-gmiel ta’ Alla. Bhal Xmun fit-Tempju,
l-ikkonsagrati huma dawk li llum ged jipprezentawlna lil Ges.



